
АБЗАЛ ЖАНҒА ДЕГЕН 
САҒЫНЫШ

«ТАЙПАҚТАН ТАБЫЛҒАН 
БРИЛЛИАНТ»

КӨКПАРШЫЛАР 
ЖАНӘДІЛДІ ЕСКЕ АЛЫП, 

ТУРНИР ӨТКІЗДІ

Балаларға арналған 
екі ойын алаңы ашылды

2-бет

Редакция арқылы қашықтан  
төлем жасау жолы

«Жайық таңы» газеті редакциясы, БҚО, Чапаев ауылы. М.Ықсанов ат. көше, тел.: 8 (71136)91-7-36

1) WhatsApp арқылы 8-747-385-25-23 нөміріне 
хабарласып, төлем жасайтыныңызды хабарлау қажет

2) Содан кейін сіздің нөміріңізге қашықтан төлем 
жасауға сілтеме жіберіледі.

3) Сол сілтеме арқылы Kaspi немесе Halyk банктің 
мобильді қосымшасына өтіп, тиісті қаражатты енгізіп, 
төлем жасайсыз.

4) Төленген чекті 8-747-385-25-23 
нөміріне  жазылушының аты-жөні, жазылған газеттің 
атауын, ақылы қызмет түрін көрсетіп кері жолдайсыз.

Қымбатты оқырман!
Баспасөзге жазылу науқаны 

аяқталғанымен, 2026 жылдың 
қалған айларына редакция арқылы 
облыстық және аудандық газеттеріне 
жазылу жалғасады.

 Kaspi қосымшасы арқылы тек 
жазылым ақысын ғана емес, сонымен 
қатар ақылы қызметтердің де 
төлемін жасауға болады.

Қосымша ақпаратты 
 8 71136 91756 нөміріне алуға 
болады

Аудан орталығы Чапаев ауылында бүлдіршіндердің алаңсыз ойнап, 
шаттыққа бөленуіне мүмкіндік беретін қос ойын алаңы пайдалануға 
берілді. Бірі жаңадан салынған 3 қабатты үйлер 
ауласында, екіншісі  Достық шағын ауданында 
орналасқан.

Нысандардың ашылу 
салтанатына Чапаев 

ауылдық округінің  әкімі Бақтияр 
Карл, ауылдық ардагерлер 
кеңесінің төрағасы Қаби 
Қадисов,еңбек ардагерлері, 
ауыл тұрғындары және қуаныш 
иелері, балалар қатысты.

– Балалар – біздің 
болашағымыз. Олардың өсіп-
жетілуі, бақытты балалық 
шағы  мемлекетіміздің басты 
назарында. Бүгін пайдалануға 
берілген ойын алаңдары ауыл 
балаларының шат күлкісіне, 
қуанышына толы орынға 
айналсын. Әр отбасының бақыты  
ұл-қызымыз аман болсын, – деді 
Бақтияр Асқарұлы өз құттықтау 

сөзінде.
Ауыл ақсақалы Қаби 

Қадисов, ата-аналар атынан 
Салтанат Меңдіғалиева да 
ауылдастарға ізгі тілегін арнап, 
осындай жайлы алаңның ауыл 
балалары үшін маңызы зор 
екенін жеткізді. Қуанышқа 
жиналған ақ жаулықты әжелер 
шашу шашып, балаларды 
шаттандырды.

Бақтияр Асқарұлы мен Қаби 
Нәбиұлы лентаны қиып, жаңа 
алаңды ресми түрде ашты. 

Алаңның әрқайсысын салуға 
жергілікті бюджеттен 6 млн 245 
мың теңге бөлінді. Мердігері 
– «Досмагамбетов» жеке 
кәсіпкерлігі.

Аида АСЫЛБЕК

Балаларға арналған 
екі ойын алаңы ашылды

Қабыршақтыдағы 
Мәдениет үйінің 

ашылар күні жақын

Терминшілер байқауындағы жеңіс

Жеңісімен ел мерейін асырғандар

Туған өлке 
Ақжайығымыздың 
табиғатын зерттеп 
жүрген жерлесіміз, 
эколог әрі ардагер 
ұстаз Ерлан 
Құсайынов бұл жолы 
тіл саласындағы 
еңбегімен қуантты. 
Күні кеше Астана 
қаласында 
қорытындыланған 
республикалық 
терминшілер 
байқауында ол 
І орын иеленді.

ҚР  Ғылым және жоғары 
білім министрлігінің Тіл 
саясаты комитеті «Қазақ 
терминологиясының 
мазмұны мен құрылымы» 
электрондық алаңының 
жұмысы аясында 
ұйымдастырған байқаудың 
мақсаты – терминдердің 
мемлекеттік тілдегі 
қолданысын жүйелеу, 
қазақ тілінде термин 
қалыптастырудың ұтымды 
жолдарын іздеу, ұлттық 
сипаттағы терминдердің 
үлесін арттыру және кәсіби 
терминшілер қатарын 
қалыптастыру.

Байқау шарты 
бойынша қатысушылар 
бұрын бекітілмеген кірме 
терминдерге қазақша 

Қабыршақты ауылында іргеліс істер қарқын 
алды. Биыл осында өрт сөндіру бекеті ашылып, 
тұрғындардың ұйытқы болуымен ауылға кіре беріс 
арка орнатылған еді. Енді міне, халықтың көптен 
бергі тілегі орындалып, Мәдениет үйі бой көтеруде. 

Ауыл руханияты үшін 
ауадай қажет бұл 

ғимараттың мердігері – 
«Алтим» жауапкершілігі 
шектеулі серіктестігі. Аудан 
әкімінің орынбасары Зәйлім 
Мәжитова мердігер компания 
өкілдерімен кездесіп, құрылыс 
басында болды. 

Құрылысшылармен болған 
пікірлесуде аудан әкімінің 
орынбасары ғимараттың сапасы 
ең маңызды басымдық екенін 

атап өтіп, жаңа мәдениет 
ордасын уақтылы тапсыруға 
күш салу керектігін қаперледі. 

Айта кетелік, Мәдениет үйі 
бір қабатты етіп салынуда. 
Мұнда 100 орындық көрермен 
залы, фойе, қызметкерлер 
бөлмесі, би залы, гардероб 
бөлмесі, грим бөлмесі болады. 
Ғимарат қазан айында 
табысталмақ.

Әсия ШЫРАЙ

балама ұсынып, оның тілдік 
нормаларға сәйкестігін, 
мағыналық дәлдігін 
негіздеуі керек. Сондай-ақ 
терминнің дефинициясы 
нақты әрі ғылыми тұрғыдан 
дәл берілуі талап етілген.

Ерлан Құсайынов 
байқауға құс атауларына 
қатысты бес терминдік 
ұсыныс әзірлеген. Атап 
айтқанда, «Птицы-мыши» 
атауына – «Обырқұстар», 

«Страусообразные» 
атауына – 
«Түйеқұстектестер» деген 
қазақша балама ұсынған. 
Ал құстың жекелеген 
түрлеріне қатысты 
«Крапивник» – «Үңгірек, 
тарғылтай», «Турухтан» – 
«Күжіркей», «Варакушка» 
– «Алабұлбұл» атауларын 
ұсынған. Материалда 
әр терминнің орысша, 
ағылшынша және 
ғылыми атауы, сондай-ақ 
дефинициясы көрсетілген.

Бұл терминдердің 
табиғаттанушы маманның 
ізденісінен туындауы 
заңды. Ерлан Нағымұлы 
ұзақ жылдар бойы туған 
өлкенің флорасы мен 
фаунасын зерттеп, осы 
бағытта біраз жинақтарды 
жарыққа шығарды. 

Табиғаттың әрбір 
атауында халықтың 
танымы, тарихымыз бен 
ұлттық ұғым астасып 
жатыр. Сол атауларды 
түгендеп, ғылыми 
айналымға ұсыну – тілге 
де, туған жерге де қызмет 
етудің анық белгісі. Көп 
жылдан бергі ізденістің 
жемісі деп бағалаймыз 
Е.Құсайыновтың кезекті 
жеңісін.

Айжан АҚЫЛ

Ақжайық 
ауданы қашанда 
білімпаз өренімен, 
жеңіске құштар 
тарландарымен 
танымал. Жуырда 
өткен бірқатар 
додаларда 
жерлестеріміз аудан 
атын шығарып, 
дүйім жұрттың 
мерейін асырды. 
Апта дүйсенбісінде 
солардың бірқатарын 
аудан әкімінің 
орынбасары 
Зәйлім Мәжитова 
қабылдады.

Қабылдауға кітап 
оқу байқауында топ 
жарып, биіктен көрінген 
Ораз Исаев атындағы 
жалпы орта білім беретін 
мектептің 10-сынып 
оқушысы Айкөркем 
Бержанова қатысты. 
Ол биыл облыстық 
«Мен оқыған 30 кітап» 
байқауында І орын, 
республикалық додада ІІ 
орын иеленген.

Спортта аудан намысын 
абыроймен қорғап, 
Ақтөбе қаласында өткен 
Ауыл жасөспірімдерінің 
V жазғы ойындарында 
жеңіс тұғырына көтерілген 
аудандық балалар 
жасөспірімдер спорт 
мектебінің шәкірттері 

Ерқанат Абылғазы, Бекзат 
Дарханұлы, Жарқын 
Мұхамбетжан, Ералы 
Айтқали, Қарақат Ерболат, 
Ұлболсын Сырым мен 
жамбы ату нысанасынан 
ҚР чемпионы, әлем 
чемпионатына жолдама 
ұтып алған Айымбек 
Бақтыгереев те 
қабылдауда болды. Жас 
спортшыларды шыңдап 
жүрген жаттықтырушылар 
Амангелді Калиакберов, 
Сырым Магеланов, 
Шапағат Наурызов, 
Кенжеқыз Қаупенова 
да осы жылы жүздесуде 
құрметтелді.

Аудан әкімінің 
орынбасары Зәйлім 
Мәжитова жеңімпаздарды 

жетістіктерімен құттықтап, 
аудан әкімінің алғыс 
хаты мен сый-тарту 
табыс етті. Ол  жас 
өрендердің биік белестерді 
бағындыруына бағыт 
беріп жүрген ұстаздар мен 
жаттықтырушыларына да 
ризашылық білдірді.

Қатысушылар атынан 
аудандық балалар және 
жасөспірімдер спорт 
мектебінің директоры 
Марат Ығылманов пен 
жаттықтырушылар сөз 
сөйлеп, осындай ыстық 
ықылас, ізгі ілтипат 
шәкірттердің жеңіске 
талпынысын еселейтінін 
атап өтті.

Рақым БЕРІКҚАЛИ

«Тайпақтан табылған бриллиант»

Абзал жанға деген сағынышКезінде заманның 
зілдей сынағы мен 
жауапкершілігін 
тайсалмай көтеріп, 
жұртына сыйлы 
басшы болған Максим 
Қожамұратовты еске 
алуға арналып, Тайпақ 
ауылында үлкен шара 
өтті. 

Орал қаласындағы  
Қадыр Мырза Әли 
атындағы облыстық 
мәдени және өнер 
орталығында жас ақын 
Абылайхан Мақсұттың 
«Тайпақтан табылған 
брилиант» атауымен 
поэзиялық кеші өтті. 
Іс-шараның бұлай 
аталуына себеп – 
жуырда жерлесіміз 
жарқырап көрінген 
«Мөлдір өлең» поэзия 
жобасының жетекшісі 
Мөлдір Айтбай 
«Тайпақтан бриллиант 
тауып алдым» деген 
сөзі.  Концерт залында 
ине шаншыр орын 
болмады. 

Еңбек жолын «Краснояр» 
кеңшарында автомобиль 

жүргізушісі болып бастап, 
Батыс Қазақстан ауыл 
шаруашылығы институтын 
тәмамдаған соң, аталған 
кеңшарда бөлімше 
меңгерушісі, бас зоотехник, 
сосын Тайпақ аудандық ауыл 
шаруашылығы басқармасы 
басшысының орынбасары, 
«Зауральный» кеңшарының, 
Орда ауданындағы «Орда» 

Орал қаласындағы  
Қадыр Мырза Әли 

атындағы облыстық мәдени 
және өнер орталығында жас 
ақын Абылайхан Мақсұттың 
«Тайпақтан табылған 
брилиант» атауымен 
поэзиялық кеші өтті. Іс-
шараның бұлай аталуына 
себеп – жуырда жерлесіміз 
жарқырап көрінген «Мөлдір 
өлең» поэзия жобасының 
жетекшісі Мөлдір Айтбай 
«Тайпақтан бриллиант тауып 
алдым» деген сөзі.  Концерт 
залында ине шаншыр орын 
болмады. 

«Абылайхан деген қыр 
қазағы, Аңғалдығы бар – бір 
ғажабы» деп кештің тізгінін 
ұстаған Жарқынбек Шынтай 
ақынды қошеметтеп ортаға 
шақырды. «Бұл ән бұрынғы 
әннен өзгерек» деп хәкім 
Шәкәрім жырламақшы, поэзия 
кеші жаңа бағытта өрбіді. Бұл 
жолы өнерсүйер қауымның, 
әсіресе жас өрендердің 
пейілін ескеріп, мінберден 
ұзын-сонар сөз сөйлемей, 
барынша ақынның өзін әмбе 
асыл өлеңін тыңдауға арнады. 
Өлең мен ән қатар өрілген 
іc-шараның мақсаты – жас 

кеңшарының, Тайпақ 
ауданындағы «Тайпақ» 
асыл тұқымды кеңшарының 
директоры қызметтерінде 
ол істегі озық бағыттарды 

өрістетуімен, жауапкершілікке 
табандылығымен, ел-жұртына 
шынайы жанашырлығымен 
танылды. Сондықтан 
Тайпақ аудандық кеңесінің 

төрағалығына, кейін 
Тайпақ ауданының әкімі 
лауазымдарына көтерілді.

Зерде шарасында сөз алған 
ардагерлер Әленғали Кереев, 
Талғат Смағұлұлы, Тайпақ 
ардагерлер кеңесінің төрағасы 
Боранбай Қыдырғожин, Тайпақ 
ауылдық округінің әкімі Жалғас 
Жұмағалиев және басқалар 
азаматтың ұйымдастырушылық 
қабілеті, бұқарамен тығыз 
байланыстағы сан қырлы 
жұмысы жайында баяндады. 
Ғұмыры ғибратты Максим 
Жайлыбайұлы сынды 
жандардың өнегесін, 
адамдығын кейінгі ұрпаққа 
жан-жақты насихаттау туралы 
айтылды.

Замандастарының сөзінен 

сұм ажал арамыздан ерте 
алып кеткен асыл азаматқа 
деген сағыныш табы анық 
сезілді.

Аудандық мәдениет, 
тілдерді дамыту, дене 
шынықтыру және спорт 
бөлімінің басшысы Гүлбану 
Құлмұқанова өткен жолы 
кейінгілерге айтулы мектеп 
болып табылатын аға 
тағылымы жайында айтып, 
М.Қожамұратовтың жары 
Әсия Рахымқызының иығына 
аудан әкімі Мұрат Сердалиннің 
атынан камзол жапты. 

Еске алу шарасында 
Оралдағы Ақжайық ауданы 
ардагерлері бастауыш 
ұйымының (төрағасы Жанат 
Сағынаев) өкілдері болды.

Еркін РАЙ
ТАЙПАҚ

дарынды қолдай отырып, 
поэзияны халықтың құлағына 
құю, қазақ әдебиет заманның 
бейнесіне сай насихаттау.

«Қадыр аялдамасы» 
жобасының алғашқы қонағы 
болып келген Абылайхан 
Мақсұт қазақтың қара өлеңін 
сыйлап келген көпшілікке 
«Қош келдіңіз!» айтты. 
Жүргізуші іс-шараның шарты 
бойынша Қадыр Мырза 
Әлидің афоризмі, өлеңі яки 
қағытпа әзілінен бір шумақ 
мысал келтіруге қолқа 
салғанда, Ақжайықтың ақыны 
«Бір жақсы, бір жаман» атты 
өлеңін оқып берді. 

 «Тайпақтың табиғаты, 
әлде Оралдың оттары яки 
әдеби орта, осылардың 
қайсысы саған шабыт 
береді?», – деген сауалға, 
жас ақын: «Шабыт – көңілің 
тебіреніп, сүйсінгенде, 
қуанғанда, қайғырғанда 
келетін тылсым дүние. Өз 
басым, «Талант топырақтан» 
дегенді аса құптамаймын. 
Ақынның ақын болуы – 
Құдайдың берген дарыны, 
қала берді тайдың тасындай 
болған алдыңғы буын аға-
апалар мен жас ақындар 
жиналатын әдеби ортадан 
деп білемін. Сары даламызда 
бұйығып, буырқанып жатқан 
дарындар көп. «Мөлдір 
өлең» менің ғана емес, 
дәйім осындай жастардың 
жұлдызын жақты», – деп 

Ақ Жайықтың қоңыр ақыны 
жобаға қатысуға тілеулес 
болған ақын Дариға 
Мұштанова мен ел-жұртқа 
алғыс білдірді.

Мазмұнды іс-шарада 
ақынның болмыс-бітімін 
ашу үшін қызықты ойындар 
ойнатылды. Осы орайда кеш 
иесінің суырыпсалмалық қыры 
мен тапқырлығын тексеру 
мақсатында «Қадырдың 
ізімен», «Сөз құдіреті» атты 
Қадыр Мырза Әлидің өлең 
шумақтары мен дәйексөзін 
жалғастыруға тапсырма 
берілді. «Таланттарды 
тау-тастан іздеу керек, 
Талантсыздар өздері-
ақ табылады», «Сен 
махаббатпен ойнасаң, сезім 
сенімен ойнайды» деп 
Абылайхан  Қадыр ақынның 
сөзін өз ой ұшқырына салып 
аяқтады. Ақжайықтың 
Қадырқұлынан ат терлетіп 
келген ақын  «Әже», «Ауыл», 
«Күз жылаған», «Жантақ 
гүлдеген», «Сәулесіндей 
жұлдыздың», «Мен деген...» 
сынды «Жансенбіл» кітабына 
топтастырылған бірсыдырғы 
өлеңдерін төгілтіп оқыды. 
Бриллиант өңдеген сайын 
жарқырай беретін секілді 
ақын да сазгерлік қырын 
танытып, домбыраны 
күмбірлетіп ән шырқады.

Поэзиялық кеште Қадыр 
орталығы жанынан құрылған 
«Иірім» шығармашылық 

ұйымының өнерпаздары 
Абылайхан Мақсұтов 
өлеңдерін мәнерлеп оқып, ән 
әуелетті. 

– «Қадыр аялдамасы» 
кешінің алғашқы іс-
шарасында лық толы залды 
көріп, ерекше қуанып, 
көңілім толқып отыр. Осыған 
дейін Қадыр орталығының 
төріне талай алдыңғы 
буын өкілдерін қошеметтеп 
шақырдық. Ағыны қатты 
заман адамның бойындағы 
асыл қасиет сабырды 
ұрлап бара жатқандай. Сол 
себепті кештің мазмұнын 
өзгертіп, бір сағаттың 
көлемінде басы артық адам 
сөйлемей, уақытты кеш 
иесіне арнадық. Бұл жоба 
болашақта жалғасын табады. 
Абылай  – басы ноқтаға 
сыймайтын асау ақын, – 
деген өнер орталығының 
директоры Талғат Мықи кеш 
иесіне алғысхат пен сыйлық 
табыс етті. Сонымен қатар 
Қазақстан Жазушылар одағы 
БҚО филиалының директор-
өкілі Дариға Ғазезқызы 
көзіндегі отты, бойындағы 
табиғи мінезді, тазалықты, 
сәулені өлеңге орап берген 
жас ақынға сәттілік тіледі. 
Жырларында буырқанған 
даланың тазалығы, сағымға 
толы сағынышы, адалдық, 
биіктік есіліп тұратынын тілге 
тиек етті.

«Абылайдың өлеңін 

тыңдаймыз» деп алыстан 
ат шалдырып, жолсоқты 
болып шаршап келген 
ақынның жерлестері сахнаға 
шығып, сөз алды. Ақын 
Сағынтай Бисенғалиев 
«Абылайдан кейін өлеңді 
қоюуымыз керек сияқты» деп, 
дарынды ақынның бойында 
Махамбет бабамыздың рухы 
сезілетіндігін баса айтты. 

– Бриллиант әр салада 
бар. «Талантты топырақ 
бермейді» дегенге көне 
қоймаймын... Махамбет 
бабамыздың тұлпарының 
тұяғы тиген қасиетті Тайпақ 
жерінен Жиембет жырау, 
Тана Сүгір, жүре берсек, 
Жұбан, Сағынғалилар шықты. 
Топыраққа қарсы шықпа. 
Бойдағы талант  Тайпақтан 
бөлек,  Ақ Жайық, алты 
Алаш, қала берді күллі қазақ 
елінің рухынан беріледі. 
Поэзия дегенде үйде жата 
алмай, лекерлеп ауыл 
халқы келіп отыр. Ауылда 
булығып, тұншығып жатқан 
дүние баршылық. Сондықтан 
талантты қалада креслоға 
ілігіп отырған уақ-түйек 
ақындардан емес, ауылдан 
іздеу керек, – деген С. 
Бисенғалиев ақын інісіне 
ақжолтай тілегін арнап, 
Ақжайық ауданы әкімінің 
алғысхатын табыстады.

Перизат САРЫ,
«Орал өңірі»

Ғибрат. Тағылым. Ар-ождан
– Өмірдегі ең асыл нәрсе – маңайыңдағы рахымды 

жандар, бір-бірімізбен кәдімгі адамдық қарым-қатыс 
қой. Ғұмырымдағы бел-белестерге қарап отырсам, 
осыған қаныққан үстіне қаныға түсем. Кісілік 
сыйластық, қарапайым мейірімде жатыр ғой тірліктің  
табиғи тамыры. Бүгінде заман өзгерді. Бірақ бұл 
тамырыңнан ажырау деген сөз емес, әрине...

Бұл, міне, 90 жасын қарсылап отырған Ғазиз 
Хаймолдин шерткен сырдан бір үзік. Атадан балаға 
мирас болып қалатын құндылықтарымыздың алтын 
желісін үзбеу, түзу тіршіліктің өлшемі – адал еңбек, 
білімге құштарлық, қолда барға қанағат жайында 
толғамы сені тамсандырмай қоймайды. Ежелден 
еркіндік аңсаған Алаштың азаттық жолындағы 
айқасы туралы сөз саптағанда да сені терең ойға 
телміртеді. Мұндайда ағамыздың ауыл-елге сіңірген 
еңбегі жайында көзкөргендердің әңгімесі де жадыңда 
жаңғырады.

Еңбек жолы бұрынғы Чапаев (қазіргі Ақжайық) 
ауданының «Коммунизм» ұжымшарында қара 
жұмысқа «жегілуден» басталған. Саратов мемлекеттік 
мал дәрігерлік-зоотехникалық институтының 
маңдайалды студенттерінің бірі атанып, оқуын 
тәмамдаған соң, «Есенсай» кеңшарында бас 
зоотехник, бұған қосымша шаруашылық комсомол 
ұйымының хатшысы болады. Жас маман жарқырап 
көрініп, есімі ауданға таныла бастауы осы кез. 
1962 жылы «Есенсайда» өңірімізде алғашқы болып 
«Қилыбай» комсомол-жастар шопандар бригадасы 
құрылды. Ғазиз Хаймулдин тәжірибелі де мақтаулы 
еңбеккерлермен ақылдаса жүріп, жас қой өсірушілер 
жұмысын қапысыз ұйымдастырудың басы-қасынан 
ұдайы табылды. Сондықтан бұл бригаданың еңбек 
көрсеткіштері алысқа әйгіленіп, жетістіктері туралы 
республикалық және сол кездегі Кеңес Одағының 
орталық баспасөздерінде жазылды.

Кеңшарда асыл тұқымды ірі қара малының басын 
көбейту үшін де бас зоотехник ойға-қырға шауып, 
дамыл көрмеді. Осы орайда да қалың көпшілікпен 
кеңесіп, мәселеге жан-жақты қарап, «жеті рет 
өлшеп, бір кескен» ықтияттылығы азаматтық 
болмысын танытты. Сондықтан 30 жасында кеңшар 
директорлығының тізгіні оған тапсырылуы жайдан 
жай емес еді. Өзара татулықты, түсіністікті биік 
қойған, кәсіби деңгейі мықты, не көрсек те бір 
болып, жақсылықты бірге көрейік деген мамандарды, 
қатардағы жұмысшыларды бүгінде жылылықпен еске 
алады. Иә, заманында жоғарыдан берілетін жоспарды 
орындап, шаруашылықтың атағы шарықтағанда да, 
іс барысы мүшкіл халге барып қалғанда да ұжым 
ынтымақты тіпті беркіте түсті. 1932 жылы іргесі 
қаланған, яғни тарихы сүбелі кеңшардың ізденімпаз 
басшысы тұрмыс та, материалдық тұрғыдан жақсару 

да өзара түзу қарым-қатынас арқасында өркендейтінін 
ұғыну ахуалын орнықтырды. Соның нәтижесінде 
егіншілік мәдениеті дамыды, облыста тұңғыш 
қыздар трактор бригадасы құрылды. Механизатор 
Райхан Машаева 1969 жылы жер жыртушылардың 
республикалық байқауында І орын иеленді. 

Еңбекті ұйымдастырудың озық әдістеріне 
құмбыл, білімге құрметі ерек Ғазиз Усағалиұлының 
өмір-өзендегі өткелдері – елдіктің туын жықпауға 
мүдделіліктің, адамдыққа адалдықтың айқын айғағы. 
1970-1978 жылдарда алдымен Тайпақ аудандық 
ауыл шаруашылық басқармасының басшысы, сосын 
аудандық партия комитетінің екінші хатшысы, кейін 
10 жыл бойы Тайпақ аудандық партия комитетінің 
төрағалығындағы қызметтері, Қазақстан Жоғарғы 
Кеңесінің депутаты болған кезеңі де ел тіршілігімен 
етене шырайлы шежіре екені даусыз. Халық 
қалаулысы ретінде тұрғындар аманаты бойынша 
бірсыпыра мәдени-әлеуметтік нысандар бой 
көтеруіне ұйытқы болды. Қазақтың әйгілі ақыны, 
жерлесіміз Жұбан ағасымен – Жұбан Молдағалиевпен 
жиі жүздесіп, Алаш тарихы, туған жер шежіресі 
жайында сағаттап әңгімелескен күндерін де бүгінде 

сағынышпен еске алады. Депутат 
болса да, тез шешіле салмайтын 
шаруа кездесіп жататыны мәлім. 
Сондайда Жұбағаңның зор 
беделінің арқасында ауданға 
ауадай қажет дүниелерге 
қол жеткізді, газдандыруға, 
суландыруға қатысты қиын 
проблемалар жөнінде «сең 
сөгілген» еді. 

– Әй, Ғазиз, сен мені завхоз 
қылуға айналдың-ау, – деп 
Жұбағаңның күлетіні сонда ғой.

Ауыл шаруашылығын сумен 
қамтамасыз ететін магистраль 
желілерінсіз көзге елестету қиын. 
Кезінде өлкенің бір қиырынан 
Жайықтың сол жағындағы 
«Зауральный» кеңшарына дейін 
100 шақырым арна тартылуы үшін 
ұйқы-күлкіні ұмытқаны да бір аңыз. 
Ал өткен 90-шы жылдардағы өтпелі 
кезеңнің зардабы гидроинженерлік 
нысандарға да әбден тиді. Азнабай-
Тайпақ суару жүйесін қалпына 
келтіруге байланысты ағамыз талай 
дабыл соқты. Сөйтіп, арналарды қайта 
жаңғыртуға қозғау салды. 

1990-1995 жылдары Орал ет 
комбинаты директорының орынбасары 
қызметін атқарғанда жас мамандардың 
шыңдалуына бекем атсалысты. 
Кейін облыстық қоғамдық экология 
қауымдастығының төрағалығында 
да елжандылығымен талайға үлгі 
болды. «Жас ұрпаққа – экологиялық 
сауаттылық», «Орал – жасыл шаһар» 
қозғалысын өрістеткенін, Қарашығанақ 
кенішіндегі табиғатқа зияны тиетін 
бірқатар мәселенің шешілуін көздегенін 
көпшілік ұмытқан емес, әлі күнге айтып 
жүр.

Ғазиз Усағалиұлы – бүгінде өнегелі 
отбасының тірегі, мәуелі бәйтерегі. 
Өмірлік серігі, ардагер-ұстаз Ақкенже 
Жұбанышева екеуі ұрпақ өсіріп, немере 
сүйіп отыр. Ұлдары – Руслан жоғары білімді 
маман. Келіндері  Гүлзира Сүлейменқызы 
–денсаулық саласының қызметкері. 
Немерелері Әйгерім мен Айжан – жоғары 
білімді мамандар, Бекхан университетін 
бітірген.

«Егер менің атыма бір жақсы лебіз 
арналып жатса, бәрі де жұртымның 
арқасында ғой. Халқым әманда қолдады, 
қуаттады, қиыншылық жүгін жұмыла көтерді. 
Бәрін жасады». Бұл – «Құрмет» белгісі, 
«Еңбек Қызыл ту», Халықтар достығы 
ордендерінің иегері болып табылатын 
ардагердің ағынан ақтарыла айтқан сөзі.

Ғазиз Хаймулдин өңір-атырабымыздың 
баһадүр-айбоздары, Ұлы Отан соғысындағы 
қаһармандарымыз, тыл ардагерлері, егемен 
еліміздің бүгіні мен болашағына негіз қалаған 
алдыңғы толқын, олардың ізін басып, 
жасампаз істерін жалғастырған, сөйтіп, нағыз 
ел қошеметіне бөленгендер туралы ғасырлар 
тоғысында «Алаштың ардагер азаматтары» атты 
ғұмырнамалық жинақтар сериясын құрастырып, 
жарыққа шығарыпты. Замана өзгерістерін 
әкеліп жатады, саясат та алмасады. Бірақ тасқа 
басылып, хатталған тарихи деректер, әлбетте, 
өшпейді. Аталған жинақтарға үңіліп отырсақ, 
оны құрастырушы ретінде ағамыздың абыройы 
тіпті биіктейді. Өйткені, бұл басылымдар бұқараға 
пайдасын тигізуді мұрат еткендерді, адал еңбекпен 
таза ғұмырдың өлшемі не екенін көрсеткендерді 
зердемізге шегелейді. Адал азаматтыққа үндейді.

Бекем БЕКҰЛЫ,
еңбек ардагері.

Тәуліктің түнгі мезгілінде 
шығатын өрттердің салдары ауыр. 
Пеш жағатын жеке үйлердің 
тұрғындары улы иістен уланып 
қалып жатады. Пештің түтін жолын 
ертерек жауып тастаған жағдайда 
жанып бітпеген көмір көмірқышқыл 
газбен әрекетке түсіп, улы газ 
түзеді. Оның не түсі, не дәмі, 
не исі болмағандықтан, адамға 
әсері білінбей, көп жағдайда 
орны толмас ауыр қайғыға әкеп 
соқтырады. 

Өрттің алдын алу, өз мүлкіңізді 
тілсіз жаудан сақтап қалу 
үшін жылыту маусымы кезінде 
қарапайым өрт қауіпсіздігі 
ережелерін сақтау қажеттігін баса 
айтқымыз келеді.

Пеш жаққан кезде мына 
талаптарды сақтаңыз:

-	 жанып жатқан пештің 
қақпағын ашық қалдырмаңыз;

-	 пештің мойындығында 
ағаш кептірмеңіз;

-	 пеш жаққан кезде тез 
тұтанатын сұйықтықтарды 
қолданбаңыз;

-	 пешті қатты қыздырмаңыз;
-	 сіріңкелер мен оттықтарды 

кішкентай балалардың қолына 
бермеңіз.    

Қолдан дайындалған 
жылыту құралдарын пайдалану, 
электр құралдарының жанғыш 
құрылымдардың қасында 
орналасуы, үйіңіздегі электр 
желісінің ақаулығы – тұрғын үйдегі 
өрттің негізгі себептері. Демек, 
электр жабдықтарын пайдалану 
ережелеріне де немқұрайды 
қарауға болмайды.

Жылыту маусымы басталғалы 
бері аудандық төтенше жағдайлар 
бөлімі өрт қауіпсіздігі айлығын, 
сенбіліктер ұйымдастыруда. 
Басты мақсат – өрт қауіпсіздігінің 
қарапайым талаптарын сақтау, 
өрт орын алғанда қалай дұрыс 
әрекет ету керектігін түсіндіру, 
өзінің және қоршаған адамдардың 
қауіпсіздігіне саналы түрде әрі 
жауапкершілікпен қарау керектігін 
ұғындыру. Қазіргі таңда аудан 
бойынша  689 тұрғын үйде тұратын 
4357 адамға  түсіндірме жұмыстары 
жүргізілді. Төтенше жағдайлар 
бөлімі №10, 20, 27 өрт сөндіру 
бөлім қызметкерлерімен бірлесіп,  
аудан аумағында жылыту маусымы 
кезіндегі өрт қауіпсіздігі бойынша 
түсіндірме жұмыстарын әлі де 
жалғастырады.

Дәулет БИСАҚОВ,
аудандық төтенше 

жағдайлар бөлімінің инженері, 
азаматтық қорғаныс аға 

лейтенанты 

Үйіміз жылы 
әрі қауіпсіз 

болсын десек

Үйіңіз пешпен 
жылытыла ма? Статистика 
бойынша өртке оранған 
әр оныншы үйде ауыр 
жағдайға басты себеп 
пештің ақаулығы мен оны 
дұрыс пайдаланбау екенін 
есіңізге саламыз. 

Салықтан берешек бар-жоғын тексеріп қойған жөн

Оқушылардың өз президенті бар

Кеше, 1 қазанда 
еліміз бойынша жеке 
тұлғалардың 2025 
жыл үшін есептелген 
мүлік салығын 
төлеу мерзімі 
аяқталды. Яғни 
жылжымайтын мүлкі 
мен жер учаскесі 
бар азаматтар өткен 
салық кезеңі үшін 
есептелген салықты 
осы күнге дейін 
төлеуі тиіс еді.

Ақжайық ауданы 
бойынша Мемлекеттік 

кірістер басқармасының 
мәліметінше, 2025 жыл үшін 
аудан аумағындағы 6722 
жеке тұлғаның 7260 мүлкіне 
2,3 млн теңге мүлік салығы 
есептелген. Сонымен қатар 
2398 жеке тұлғаға тиесілі 
мүлік бойынша 215 мың 
теңге көлемінде жеңілдік 
қарастырылған.

Аудандық Мемлекеттік 
кірістер басқармасы 
бөлімінің басшысы Қайрат 
Қапанның айтуынша, 
азаматтар салық сомасын 
екінші деңгейлі банктердің 
мобильді қосымшалары, 
бөлімшелері, банкоматтары 

Оқушылардың 
арасынан президент 

болуға 5 үміткер тіркеліп, 
өз бағдарламаларын 
ұсынды. Әр кандидат 
мектеп өмірін жақсартуға 
қатысты өз ұсыныстары мен 
бастамаларын ортаға салып, 
қатарластарының қолдауына 
ие болуға ұмтылған.

Сайлаудың ашылу 
салтанатына мектеп 
әкімшілігі, ұстаздар, 
оқушылар, үміткерлер, 
сайлау комиссиясының 
мүшелері мен 
бақылаушылар қатысты. 
Салтанатты жиында 
мектеп директоры Жайнар 
Закарияқызы сөз сөйлеп, 
үміткерлерге сәттілік тіледі.

Сондай-ақ аудандық 
аумақтық сайлау 
комиссиясының төрағасы 
Ербол Мангуров сөз 
алып, мектеп президентін 
сайлаудың маңызына 
тоқталды.

– Бүгін сіздердің 
мектептеріңізде маңызды 
әрі жауапты шара өтуде. 

Чапаев №1 жалпы білім беретін орта 
мектепте оқушылардың өзін-өзі басқару 
ұйымының президентін сайлау өтті. Аталмыш 
шара – оқушылардың қоғамдық өмірге 
белсенді араласуына, өз ой-пікірін ашық 
білдіруіне, бастамаларын ұсынуына және 
көшбасшылық қабілеттерін шыңдауына 
мүмкіндік беретін маңызды іс. Осы арқылы 
жасөспірімдер дауыс берудің мәнін, 
таңдау жасаудың жауапкершілігін және 
ортақ іске атсалысудың маңызын мектеп 
қабырғасынан-ақ тәжірибе жүзінде сезінеді.

Былтырдан бастап аудан 
мектептерінде осы 
тәжірибе енгізілуде, – 
деді Ербол Иманғалиұлы. 
Оның айтуынша, 
сайлауға қатысатын әрбір 
оқушы өз бағдарламасын 
ұсынады. Ал оқушылар 
өздері лайық деп 
санаған кандидатқа 
дауыс беру арқылы 

мектептің қоғамдық өміріне 
қатысты шешім қабылдауға 
қатысады.

– Сайлау – ең алдымен 
жауапкершілік пен әділдікті 
талап ететін үдеріс. 
Сондықтан әрбір дауыс 
берушіні сайлау тәртібін 
сақтауға шақырамын. 
Барлық үміткерлерге сәттілік 
тілеймін, – деді аумақтық 
сайлау комиссиясының 
төрағасы.

Осыдан кейін сайлау 
учаскесінде дауыс 
беру басталды. 8–11 
сынып оқушылары өз 
таңдауларын жасап, бес 
үміткердің арасынан мектеп 
президенті болуға лайық 
деп санаған кандидатына 
дауыс берді. Дауыс беру 
барысында белгіленген 
тәртіп сақталып, сайлау 

үдерісін комиссия мүшелері 
ұйымдастырды.

Дауыс беру аяқталған 
соң сайлау комиссиясы 
бюллетеньдерді санап, 
қорытындысын шығарды. 
Нәтижесінде 145 дауыс 
жинаған 9 «а» сынып 
оқушысы Бекзат Дарханұлы 
Чапаев №1 жалпы білім 
беретін орта мектеп 
оқушыларының өзін 
өзі басқару ұйымының 
президенті болып сайланды.

Мектептегі мұндай 
шаралар жас ұрпаққа сайлау 
үдерісінің мәнін түсіндіріп 
қана қоймай, өз таңдауы 
үшін жауап бере білуге, 
өзгенің пікірін құрметтеуге 
және қоғамдық іске белсенді 
араласуға тәрбиелейді.

Әсел САҒЫН

мен төлем терминалдары 
арқылы төлей алады.

– Мүлік салығы жеке 
тұлғаның меншігіндегі салық 
салу объектісінің құнына 
және оған белгіленген 
мөлшерлемеге қарай 
есептелді. Есептеу кезінде 
мүлікке меншік ету мерзімі 
де ескерілді, – дейді Қайрат 
Қапан.

Мүлік салығы тұрғын 
үй-жайлар мен саяжай 
құрылыстары сияқты 
нысандарға қатысты 
есептелгенде, олардың 
салықтық құнын 
Мемлекеттік корпорация 
салық кезеңінен кейінгі 

жылдың 1 қаңтарындағы 
жағдай бойынша 
айқындайды.

Заңнамада азаматтардың 
жекелеген санаттарына 
салықтық жеңілдіктер де 
қарастырылған. Олардың 
қатарында Ұлы Отан 
соғысының ардагерлеріне 
теңестірілген ардагерлер, 
басқа мемлекеттердегі ұрыс 
қимылдар  ардагерлері, 
мүгедектігі бар адамдар, 
жетім балалар және ата-
анасының қамқорлығынсыз 
қалған балалар, бала кезінен 
мүгедектігі бар адамның 
немесе мүгедектігі бар 
баланың ата-анасының бірі, 

«Батыр ана» атағы бар және 
«Алтын алқа» алқасымен 
наградталған көпбалалы 
аналар, сондай-ақ бөлек 
тұратын зейнеткерлер бар.

– Жеңілдіктер заңда 
белгіленген талаптар 

мен шектерге сәйкес 
қарастырылады. 
Сондықтан азамат 
өзінің жеңілдік 

санатына жататынын 
білсе, бұл мүмкіндікті 
де назардан тыс 

қалдырмағаны дұрыс, – 
дейді бөлім басшысы.

Енді 1 қазаннан кейін 
өзіне есептелген мүлік 
салығын төлемеген 
азаматтарға салықтық 
берешек қалыптасуы мүмкін. 
Сондықтан тұрғындарға 
салық міндеттемелерін 
тексеріп, берешек болса, 
өтеу қажет екенін айтады 
Қайрат Талапұлы.

Мүлік салығы – жыл 
сайын назар аударатын 
міндеттеменің бірі. «Уақыты 
өтіп кетті» деп қол сілтеп 
жүре бермей, өз атыңыздағы 
салық сомасын тексеріп 
қойған артық болмайды.

Аймекен САБЫР

Көп естеліктер содан 
бері өткен жылдар 

көмбесінде көмескі тарта 
бастады. Алайда Өлеңтінің 
әуезді әнімен  тамсантқан 
сайдың тасындай әншілері мен 
күйшілері, драма үйірмелері, 
ұлт аспаптар оркестрі 
жадымызда жаңғырады. 
Жасталап ағамыз еңбек жолын 
1961 жылы мектеп жанындағы 
жылжымалы киномотор 
жіберуші болып бастаған. 
1977-78 жылдары Мәдениет 
үйінде көркемөнерпаздар 
үйірмесінің жетекшісі қызметін 
атқарды. Ауыл өнерпаздарының 
«Толқиды бидай» вокалды 
инструменталды ансамблін, 
хор, драма, оркестр мен 
би, үгіт бригадасы сияқты 

жұмыстардың алға басуына 
еңбек сіңірді. Сол жылдары 
ауыл жастарын өнерге 
баулып, олардың сахнада 
көрінуіне септігін тигізді. 
Мысалы, С.Қайырлиев, Ардақ 
Халикова, Асхат Құрмекешов,  
Айнаш Байділдиева, Гүлнара 
Табылдиева ағайдан алған 
ілімін жалғастырды, өнер 
саласында еңбек етті.

Ағамыз кішкене клубтың 
шағын ғана бөлмесінде бірде 
баянын құшақтап, бірде 
домбырасын асынып, сол жерде 
ауыл жастарын жинап, үнемі 
ізденіс үстінде отыратын. Сол 
жылдарда ауыл жастары да 
белсенді еді ғой. 

«Ауыл кеші көңілді»  деп 
тақырып қойып, сан алуан 

шара ұйымдастыратын. Одан 
бір де бір адам қалыс қалмайды 
ғой, шіркін. Ә.Бақытжанов, 
С.Базаров, Х.Өтесінов, 
Т.Сағиденов, Қ.Құспанов, 
Б.Мусауиров, Ұ.Асқарова, 
т.б көптеген қыз-жігіттер 
осы кештерде үнемі өнер 
көрсететін.

Ол ән жазуды 1963 
жылдан бастады. Жазушылар 
одағының мүшесі Ш.Сәниевтің 
«Көкте жұлдыз, жерде көк гүл 
демеймін», «Өлеңті вальсі» 
сияқты өлеңдерге алғаш ән 
жазды. Бүгінде 70-тің үстінде 
ән жазған ардақты ағамыз 
Жұбан туған киелі топырақтан 
кетпеді, ұлын ұяға, қызын 
қияға қондырған бақытты 
отағасы болды. Еңбегі де 

Өлеңтісін әнімен тербеткен
Биыл – біздің Жұбан ауылы үшін мерекелі 

жыл. Өткенді жаңартып, жаңаны дамытатын 
өсу-өркендеу, ілгерілеу, тоқырау жылдарды 
бір електен өткізетін кез. Ауылымызда 
қаншама азамат, азаматшалар еліміз 
үшін аянбай еңбек етті. Оның өзі – бір 
төбе. Солардың қатарында болған, 
ауылымыздың мәдени саласының дамуына, 
көптеген жастарымыздың мәдениет 
саласында шыңдалуына еңбек еткен 
асыл азаматымыздың есімін ерекше 
жылылықпен атаймыз. Ол адамның баяны 
мен қара домбырасын ала жүріп, әнімен 

әр жүрекке жол таба білгенін сағына еске 
аламыз бүгін.  

Жасталап Қуанғалиев...

елеусіз қалған жоқ, үйдің 
төрінде ілінген төсбелгі мен 
медаль, алты диплом, жиырма 
құрмет грамотасы, төрт грамота 
тізбегіне қарасақ, музейге 
қоярлықтай.

Ауылдың жас жеткіншектерін 
өнер жолына тәрбиелеу үшін 
Тайпақтағы балалар саз 
мектебінің филиалы ашылғаны 
күні кешегідей есімізде. Кейін 
оқушы көп болғандықтан, саз 
мектебі болып қайта құрылды. 
Сол мектепті бітірген түлектері 
әр салада қызмет атқаруда. 

Ағайдың құрдасы, Қазақстан 
Жазушылар одағының мүшесі, 
марқұм Базарғали Қуатовтың 
естелігіне құлақ түрейікші бір 
сәт.

– Совхозда 
көркемөнерпаздар үйірмесі 
қалыптасқан, көркемдік 
жетекшісі Ж.Қуанғалиев. 
Мәскеуде өткен бүкіл 
дүниежүзілік жастар 
фестиваліне қатысып, «Әуесқой 
композитор» атағын алған. 
Үйірме жетекшілерімен бірге 
Сәуле, Әнапия, Ақжан, Насиха 
секілді қыздар болды. Күнде 
әзірлік жасаймыз. Жасталап 
көп сөзге жоқ. Даусымыз 
келіңкіремей жатса, баянын 
қолынан босатып, ән әуенін 
өзі ыңылдай айтып, «жолға 
салып» жіберетін. Сосын 
Б.Мұсағалиевтің  Газ-51-не 
тиеліп, совхоз бөлімшелерін, 
көрші ауылдарды аралап, 
концерт қоятынбыз. Осындай 
ізденістің арқасында Өлеңті 
өнерпаздарының атақ-

абыройы ауданнан асып, 
облысқа жетті. Конкурстардың 
лауреаты атанды. Өлеңті 
өнерін Жасталапсыз елестету 
мүмкін емес. 1985 жылы 
семьялық ансамбльмен 
облыстық байқауға қатысып, 
қорытынды концерт берді. 
«Ай-Зере» әжелер ансамблін 
ұйымдастырды. 

Ағайдың отбасы тегістей 
өнерлі. Зайыбы М.Қуанғалиева 
да – өнерімен аты алысқа 
танылған жан.  Қыздары 
Бибігүл – қобызшы, Бибінұр 
– әнші.  Қаракөзі – медбике, 
Фаридасы үй шаруасында. 
Инабат әке өнегесімен  еңбек 
жолын ұстаздықпен бастаса, 
бүгінде ауылдық мәдениет 
үйінде музыкалық сүйемелдеуші 
болып жұмыс атқарады. Әсеті 
де өнер саласынан алыс емес. 
Ағайдың немерелері Ақторғын, 
Інжу, Жайнаның ата ілімін 
жалғастыратынына кәміл 
сенеміз. 

Ағамызбен көп жылдар 
жұмыстас болып, оның 
тәлімінен тәрбие алған өзімді 
әлі күнге бақытты санаймын. 
Жасталап ағамыздың қатты 
сөйлегенін көрмеппін, ол кісінің 
иегі қозғалса болды, мен де, 
басқа да ығыса қалатынбыз. 
Ағайдың өнері, ән мұрасы 
кейінгі ұрпақтың жадында 
сақталып, өнері жалғаса 
бермек. 

Таня ХАМИДОЛЛАҚЫЗЫ,
Жұбан ауылы.
ҚУРАЙЛЫСАЙ

Кітап – рухани 
байлығымыз. Ал оны қалың 
жұртшылыққа жеткізетін, 
әрине,  кітапханашы. Қырық 
жылға жуық ғұмырын 
кітапхана ісіне арнап, 
білім мен мәдениеттің 
шамшырағын маздатқан  
Үміт Қуандықованың еңбегі  
үлкен құрметке лайық. Ол 
тек кітап сақтаушы ғана 
емес, талай оқырманға жол 
көрсеткен, рухани әлемге 
жетелеген жан. 

Үміт Халелқызы 1973 жылы 
Чапаев (қазіргі Теректі) ауданы 

Восход орта мектебінің табалдырығын 
аттап, 1983 жылы тәмамдап, 1983-
1984 жылы Шолохов атындағы 
кеңшарда қызмет еткен. Ол бала 
кезінен ауылындағы  кітапханашы 
Насиха апайға ұқсап кітапханашы 
болсам деп армандаған екен. Арманын 
ту еткен бойжеткен 1984 жылы 
Орал қаласындағы мәдени-ағарту 
училищесіне кітапхана ісі мамандығы 
бойынша оқуға түсіп, 1986 жылы сәтті 
аяқтап шықты. Қолына диплом алған 
жас маман 1986 жылдың 26 тамыз 
айында еңбек жолын жолдамамен 
сол кездегі ХХII партсъезд атындағы 
ұжымшар, қазіргі Көнеккеткен 
ауылындағы кітапханасында 
кітапханашы болып бастады. 

Білім қай жаста да артықтық 
етпейді, 2017- 2020 жылдары 
Батыс Қазақстан инновациялық-
технологиялық университетінде 
«Кітапханатану және библиография» 
мамандығы бойынша  оқыды. Жас 
маман боп табалдырығын аттаған 
кітапханада тапжылмай еңбек етіп келе 

Кітап әлемінің иесі
жатқанына биыл тура 40 жыл.  

Жүзі жылы, жүрегі мейірімді, 
мінезі салмақты Ү.Қуандықованың 
оқырмандарға ықыласы да ерекше. 
Кітапханаға кірген әр ауылдасын 
құшақ жая қарсы алып, сұраған 
кітаптарын тауып беріп, жылы лебізін 
білдіріп шығарып салады. Жаспен де, 
жасамыспен де тіл табыса алатын, 
үлкенге де, кішіге де сый-құрметін 
аямайтын жайдары жан. Ол қызмет 
жылдарында көптеген мақтау 
грамоталарымен, алғысхаттармен, 
төсбелгілермен марапатталды.  2020 
жылы  «Қазақстан Конституциясына 
25 жыл» мерекелік медалі және 
2025 жылы «Қазақстанның құрметті 
кітапханашысы» төсбелгісін иеленді. 

Кейіпкеріміз Үміт Халелқызын 
рухани ордамыздың шырақшысы 
десек, артық айтқанымыз емес. 
Тоқсаныншы жылдардағы тоқырау 
кезінде ауылдардағы барлық дерлік 
әлеуметтік нысандар құрдымға кетіп, 
жағдай қиындағаны көпшіліктің 
есінде. Сол кезде кітапхананы жаппай, 
жұмысын тұралатпады. Сегіз айлап 
жалақы алмаса да, ескі, тозығы 
жетіп құлайын деп тұрған мәдениет 
үйіндегі кітапханадағы кітаптарды 
қолды қылмай, басшылардан 
бөлме сұраған.  Мектеп басшысы 
Өтеш Жұмашев мектеп-интернат 
ғимаратынан бір бөлме беріп, 1-2 
жылдай кітапхананың есігін бір күнге 
де жаппай, сонда қызмет етті. Одан 
кейін сол кездегі ауыл әкімі Құспан 
Наурызғалиұлы әкімдік ғимаратының 
ішінен бір бөлме берген екен. Сол 
бөлменің ішін жолдасы Кенжеболат 
Бижанов ағамыздың көмегімен бөліп, 

пеш салдыртып, лекерлеп жөндеу 
жасап алған. Кітапханашы да өзі, 
еден жуушы да өзі, от жағушы да өзі 
– осындай күндерде ешкімге шағым 
айтпай, оқырман үшін, кітап қорын 
сақтап қалу үшін қызмет еткен жанның 
еңбегін қалай айтпайсың?! Сол қиын 
күндердің бәрі де артта қазір. Бүгінде 
ауыл кітапханасы былтыр салынған су 
жаңа мәдениет үйіне көшті. Осында 
түрлі әдеби-мәдени шаралар өткізіліп, 
ұрпақтың рухани кемелденуіне ықпал 
ете алатын орталыққа айналып келеді. 

Зайыбы Кенжеболат Бижановпен 
1988 жылы шаңырақ көтерген ол 2 ұл, 
1 қыз өсіріп тәрбиелеп өсірді. Үлкен 
ұлы Дастан күні кешеге дейін ауылдағы 
мектепте мұғалім болып еңбек етті. 
Жуырда «Ауыл аманаты» бағдарламасы 
бойынша несие алып, жеке кәсіп ашып 
қолөнермен айналысуда, Досжан – 
Чапаев ауылында аудандық балалар 
шығармашылығы  орталығында 
үйірменің ұстазы. Ал қызы Толғанай 
Ақсай қаласында мектепте іс-қағаздар 
жүргізуші болып жұмыс жасайды.  

Бір орында, бір салада жан-тәнімен 
қызмет етіп келе жатқан кітапханашы 
Үміт Халелқызының еңбегінің бір 
парағын ғана ақтардық бұл мақалада.  
Ауылымыздың руханиятын көтеруде 
сіңірген еңбегі, төккен маңдай тері 
қаншама?! Абыройлы қызметі мен 
өнегелі отбасы арқылы көпке үлгі ол. 
Еңбегіңіздің жемісін көріп, абыройыңыз 
арта берсін.

Нұргүл ТЕМІРҒАЛИЕВА,
жастар ісі жөніндегі кеңесші 

маман.
КӨНЕККЕТКЕН

АҚПАРАТ“Жайық таңы”
№40 (7676) 2/10/2026 ж.

ҒҰМАРОВ 
МАНСҰР АЙТБАЙҰЛЫ

Қурайлысай ауылдық округінің әкімдігі, 
ауылдық ардагерлер кеңесі Жұбан ауылының 
тұрғындары, Ғұмаровтар отбасына 
ұлы Ғұмаров Мансұр Айтбайұлының 

мезгілсіз қайтыс болуына байланысты 
қайғысына ортақтасып, көңіл айтады.

Марқұмның жатқан жері жарық, топырағы 
торқа болсын.

Ақжайық ауданы, Жұбан ауылының тұрғыны, 
Қазақстан Республикасы Қарулы Күштерінің 
келісімшарт бойынша әскери қызметшісі, 
жерлесіміз, сержант Ғұмаров Мансұр Айтбайұлы 
әскери қызметтік міндетін атқару кезінде қаза 
тапты.

Мансұр Ғұмаров 2007 жылғы 2 маусымда 
Батыс Қазақстан облысы, Ақжайық ауданы, 
Құрайлысай ауылдық округіне қарасты Жұбан 
Молдағалиев ауылында дүниеге келген.

2024 жылғы 13 қыркүйекте Қазақстан 
Республикасы Қорғаныс министрлігіне қарасты 
Шоқан Уәлиханов атындағы әскери колледжге 
оқуға түсіп, 2026 жылы аталған оқу орнын 
тәмамдаған. Әскери мамандықты меңгеріп, 
Отан алдындағы азаматтық әрі әскери қызметін 
абыроймен атқаруды азаматтық борышы 
санаған ол сержант шенінде 29011 әскери 
бөлімшесін басқарып, командир болды.

Мансұрдың мезгілсіз қазасы ата-анасы 
мен туған-туыстарына, жақындарына, 
ауылдастарына және барша ел-жұртына орны 
толмас қайғы әкелді.

Осы ауыр қазаға байланысты марқұмның ата-
анасына, туған-туыстарына, жақындарына және 
барша отбасына қайғырып, көңіл айтамыз.

Марқұмның иманы саламат, жаны жәннатта 
болсын!

Мансұр Гумаровтың жарқын бейнесі туған 
елінің жүрегінде, ел-жұртының жадында мәңгі 
сақталады.

Ақжайық ауданының әкімдігі, аудандық 
мәслихат, аудандық ардагерлер кеңесі

ХАБАРЛАНДЫРУ
“Батыс Қазақстан облысы Ақжайық ауданы Мерген 

ауылдық округі әкімі аппараты” ММ-нің иелігіндегі 
ҚТҚ полигонына арналып жасалған қоршаған 
ортаға әсер ету рұқсатын алу материалдарына ашық 
отырыс түрінде қоғамдық тыңдаулар өткізілетінін 
хабарлайды. 

Өткізу орны: Батыс Қазақстан облысы, 
Ақжайық ауданы, Мерген ауылдық округі, Мерген 
ауылы, Құрманғазы көшесі, ғимарат 12  (әкімдік 
ғимаратында) 

Өткізу күні мен уақыты: 2026 жыл 9 қараша сағат 
15:00-де. 

Конферецияға онлайн қосылу: 
https://us05web.zoom.us/j/81328090037?pwd=18tbG

RO6kGL1hwEH8CBxuyWiVqbD79.1
Идентификатор конференции: 813 2809 0037
Кіру коды: 9CMdYq
Қоғамдық тыңдауға жіберілген құжаттармен келесі 

порталда танысуға болады https://ndbecology.gov.
kz/, сондай-ақ Жергілікті атқарушы орган «Батыс 
Қазақстан облысының Табиғи ресурстар және табиғат 
пайдалануды реттеу басқармасы» ММ сайтының 
«қоғамдық тыңдау» бөлімінің сайтында https://www.
gov.kz/memleket/entities/bko-zher-paidalanuy?lang=ru 
танысуға болады е-mail: zko_forest@bko.gov.kz.    

Бастамашы: “Батыс Қазақстан облысы Ақжайық 
ауданы Мерген ауылдық округі әкімі аппараты” ММ, 
мекен-жайы: БҚО, Ақжайық ауданы, Мерген ауылдық 
округі, Мерген ауылы, Құрманғазы көшесі, ғимарат 12 
БСН 050240005323, тел. +77711151120

Орындаушы: «Tabigat8» ЖК, Шымкент қ., 189 кв, 
33 үй. тел. +77711515038. Email: zhadra_140992@
inbox.ru.

“Батыс Қазақстан облысы Ақжайық ауданы Мерген 
ауылдық округі әкімі аппараты” ММ барлық тілек 
білдірушілерді қоғамдық тыңдауларға қатысуға 
шақырады. Барлық мүдделі тұлғалар өздерінің 
ескертулері мен ұсыныстарын келесі электрондық 
пошта мекен-жайы бойынша енгізе алады: zko_
forest@bko.gov.kz

Қоғамдық  тыңдауларға шығарылатын қағаз 
жүзіндегі материалдармен БҚО, Ақжайық ауданы, 
Мерген ауылдық округі, Мерген ауылы, Құрманғазы 
көшесі, ғимарат 12 мекен-жайы бойынша танысуға 
болады. Барлық сұрақтар бойынша мына телефонға: 
+77711151120

Полигонның географиялық координатасы: 
Ендік: 49°54’51.13”С
Белдік: 51°17’7.34”В

ОБЪЯВЛЕНИЕ
ГУ “Аппарат акима Мергеневского сельского 

округа Акжаикского района Западно Казахстанской 
области” объявляет о проведении общественных 
слушаний в форме открытого собрания по 
проектным материалам для получения разрешения 
на воздействие для полигона ТБО. 

Место проведения: Западно-Казахстанская 
область, Акжаикский район, Мергеневский с.о. 
с. Мергенево, улица Курмангазы 12 (в здание 
акимата).

Дата и время проведения: 9 ноябрь 2026 года в 
15:00. 

Подключиться к конференции 
https://us05web.zoom.us/j/81328090037?pwd=18t

bGRO6kGL1hwEH8CBxuyWiVqbD79.1
Идентификатор конференции: 813 2809 0037
Код доступа: 9CMdYq 
С материалами, выносимыми на общественные 

слушания, можно ознакомиться на Едином 
экологическом портале https://ndbecology.gov.kz/, 
а также на сайте https://www.gov.kz/memleket/
entities/bko-zher-paidalanuy?lang=ru Местного 
Исполнительного Органа ГУ «Управление 
природных ресурсов и регулирования 
природопользования Западно-Казахстанской 
области» e-mail: zko_forest@bko.gov.kz в разделе  
«Общественные слушания».           

Инициатор: ГУ “Аппарат акима Мергеневского 
сельского округа Акжаикского района Западно 
Казахстанской области” адрес: ЗКО, Акжаикский 
район, с. Мергенево, Курмангазы, 12 БИН 
050240005323, тел. +77711151120

Исполнитель проекта: ИП «Tabigat8», г. 
Шымкент, 189 квартал, дом 33 тел. +77711515038. 
Email: zhadra_140992@inbox.ru

ГУ “Аппарат акима Мергеневского сельского 
округа Акжаикского района Западно Казахстанской 
области” приглашает всех желающих принять 
участие в общественных слушаниях. Все 
заинтересованные лица могут внести свои 
замечания и предложения, отправив их на 
электронную почту: zko_forest@bko.gov.kz

С материалами проекта в бумажном виде можно 
ознакомиться по адресу: ЗКО, Акжаикский район, 
с. Мергенево, Курмангазы, 12. По всем вопросам 
обращаться по телефонам: +77711151120

Географические координаты полигона.: 
Широта: 49°54’51.13”С
Долгота: 51°17’7.34”В

ХАБАРЛАНДЫРУ 

“Жетысу қазынасы”ЖШС «Қазақстан 
Республикасы Батыс Қазақстан облысы 
Ақжайық ауданында, орналасқан 
Харкинский-I учаскесінде қатты пайдалы 
қазбаларды барлау» және де «Қазақстан 
Республикасының Батыс Қазақстан 
облысы Ақжайық ауданында орналасқан 
Харкинский-II учаскесінде қатты пайдалы 
қазбаларды барлау»  жоспарларға “Қоршаған 
ортаны қорғау” бөлімі бойынша қоғамдық 
талқылау нысанында қоғамдық тыңдаулар 
өткізеді. 

Жария талқылаулар 2026 жылғы 9 қазаннан 
бастап және ақпараттық жүйеде 5 жұмыс күні 
ішінде өтеді https://ndbecology.gov.kz/. 

Жобалық құжаттама пакетімен ақпараттық 
жүйеде танысуға болады ndbecology.gov.kz және 
“БҚО бойынша табиғи ресурстар және табиғатты 
пайдалануды реттеу басқармасы” сайтында 
https://www.gov.kz/memleket/entities/bko-zher-
paidalanuy?lang=ru. 

Барлық ескертулер мен ұсыныстар ақпараттық 
жүйеде қабылданады https://ndbecology.gov.kz/. 

Қоғамдық тыңдаулар өткізу туралы ақпаратқа 
жұртшылықтың қол жеткізуін қамтамасыз 
етуге жауапты ЖАО - “БҚО бойынша табиғи 
ресурстар және табиғатты пайдалануды реттеу 
басқармасы” ММ, телефон 8/7112/24-09-68

ОБЪЯВЛЕНИЕ

ТОО «Жетысу казынасы» проводит 
общественные слушания в форме публичного 
обсуждения по  Разделу «Охрана окружающей 
среды»  к плану  «Разведки твердых полезных 
ископаемых на участке Харкинский-I, 
расположенном в Акжаикском районе 
Западно-Казахстанской области Республики 
Казахстан» - и к плану  «Разведки 
твердых полезных ископаемых на 
участке Харкинский-II,расположенного в 
Акжаикском районе Западно-Казахстанской 
области Республики Казахстан»

Публичные обсуждения состоятся с 09 октября 
2026 года и в течении 5 рабочих дней на 
информационной системе https://ndbecology.gov.kz/.

С пакетом проектной документации можно 
ознакомиться на информационной системе 
ndbecology.gov.kz  и на сайте  «Управления 
природных ресурсов и регулирования 
природопользования по ЗКО» https://www.gov.kz/
memleket/entities/bko-zher-paidalanuy?lang=ru.

Все замечания и предложения принимаются на 
информационной системе https://ndbecology.gov.kz/.

МИО ответственный за обеспечение доступа 
общественности к информации о проведении 
общественных слушаний - ГУ «Управление 
природных ресурсов и регулирования 
природопользования по ЗКО»,  
телефон 8/7112/24-09-68

“Жайық таңы”

Сіздерді Тәрбиешілер күнімен 
шын жүректен құттықтаймыз! 
Балаларымызға мейірім мен 
жылулық сыйлап, әр күнін қуанышқа 
бөлеп жүргендеріңіз үшін сіздерге 
үлкен алғыс айтамыз. Еңбектеріңіз 
әрдайым бағаланып, жүздеріңізден 

күлкі кетпесін! 
Бала үшін жүрек 

нұрын төккен жандар,
Мейіріммен тербеледі 

бар арман.
Еңбектерің жемісті боп әрдайым,
Бақыт болып оралсын әр атқан таң! 

Ізгі ниетпен,
 «Балдәурен» тобының ата-аналары 

Туған күніңізбен!

Знать это важно. И проверять время от времени тоже 
не помешает. В этом году в стране изменился порядок 

оформления SIM-карт. Теперь мобильный номер должен 
регистрироваться на человека только после прохождения 
биометрической идентификации. Казалось бы, такая мера 
должна исключить возможность оформления номера на 
чужое имя. Но осторожность никогда не бывает лишней. 
В жизни случается всякое: человек может потерять 
удостоверение личности, документ могут украсть, а 
персональные данные – попасть в чужие руки.

А ведь в удостоверении личности содержится немало 
важной информации, в том числе ИИН. Если эти данные 
попадут к человеку с недобрыми намерениями, он может 
попытаться использовать их в своих целях. 

Один из возможных вариантов – оформление SIM-карты 
с использованием чужих персональных данных. А дальше 
последствия могут быть куда серьёзнее. Чужой номер могут 
попытаться использовать для регистрации банковских 
сервисов, оформления кредитов или микрозаймов, открытия 
счетов и других операций. В том числе номер может быть 
использован в противоправных схемах, например в качестве 
инструмента для так называемого дропперства. И самое 
неприятное в такой ситуации заключается в том, что 
формально SIM-карта зарегистрирована именно на вас.

Как это проверить? Сделать это довольно просто. Если 
пользуетесь компьютером – заходите на eGov.kz. Если 
удобнее с телефона – используйте приложение eGov 
Mobile. Далее необходимо найти раздел: «Государственные 
услуги» → «Популярные услуги» → «Проверка IMEI-кода 
абонентского устройства». В этом сервисе есть возможность 
проверки по ИИН. После ввода своего ИИН пользователь 
может увидеть информацию о том, сколько мобильных 
номеров зарегистрировано на его имя и каким операторам 
они принадлежат. Например, вы знаете, что пользуетесь 
двумя номерами. А при проверке неожиданно выясняется, 
что на ваше имя зарегистрированы четыре. Вот здесь уже 
стоит разобраться.

Что делать, если обнаружился неизвестный номер? 
В первую очередь необходимо обратиться к мобильному 
оператору, которому принадлежит этот номер. Контактные 
данные операторов можно найти в том же сервисе. 
При обращении необходимо предъявить документ, 
удостоверяющий личность, и сообщить, что на ваше 
имя зарегистрирован номер, которым вы не пользуетесь 
и который вам неизвестен. Если номер действительно 
оформлен без вашего ведома, следует потребовать 
разобраться в ситуации и принять меры для его удаления из 
числа номеров, зарегистрированных на ваше имя.

Так что время от времени заглядывать в свои цифровые 
«следы» – совсем не лишняя привычка. Ведь мы проверяем 
банковские счета, документы, задолженности. Почему бы 
заодно не убедиться, что на наше имя не зарегистрировано 
то, о чём мы даже не знаем?

Асем ЕСБЕК

Сколько SIM-карт 
зарегистрировано на ваше имя?

ҚАРЖЫ-LIFEHACK

Көкпаршылар Жанәділді еске алып, 
турнир өткізді Құрметті «Кемеңгер» балабақшасының ұжымы мен 

«Балдәурен» тобының тәрбиешісі 
Сентаева Алмагүл Бахытжанқызы және тәрбиешінің 

көмекшісі Аймағанбетова Гаухар Болатқызы апайларымыз!

Ақжайық ауданының аумақтық сайлау 
комиссиясының
ХАБАРЛАМАСЫ

2026 жылғы 27 қыркүйекте Ақжайық ауданы 
Ақсуат ауылдық округі әкімінің сайлауы өтті.

Ақжайық ауданының аумақтық сайлау комиссиясы 
«Қазақстан Республикасындағы сайлау туралы» 
Қазақстан Республикасы Конституциялық заңының 
14-бабының  9) тармақшасына, 44-бабының 
2-тармағына, 45-бабына,    113-10-бабына сәйкес, 
Ақжайық ауданы Ақсуат ауылдық округі әкімін 
сайлау нәтижелері туралы учаскелік сайлау 
комиссияларының хаттамалары негізінде сайлау 
қорытындыларын белгіледі:

Сайлау округі бойынша сайлаушылар тізіміне 
436 азамат енгізілді, оның ішінде – 367 дауыс берді. 
Жарамсыз бюллетеньдер саны – 7,  «Барлығына 
қарсы» деген жолда белгісі бар –4.

Әрбір кандидат үшін берілген дауыстар саны:
Доскалиев М.Б – 319
Кадргалиева А.Б – 18
Хасанова Ф.К – 19
Ақжайық ауданының Ақсуат ауылдық округінің 

әкімі болып Марат Бахтыгалиевич Доскалиев 
сайланды, 1976 жылы туған, С.Ошанов атындағы 
жалпы орта білім беретін мектебінің директоры, 
Батыс Қазақстан облысы, Ақжайық ауданы, Ақсуат 
ауылында тұрады, өзін-өзі ұсынған.

Ақжайық ауданының аумақтық сайлау 
комиссиясы

Ақжайық ауданының аумақтық 
сайлау комиссиясының

ХАБАРЛАМАСЫ
 «Қазақстан Республикасындағы 

сайлау туралы» Қазақстан 
Республикасы Конституциялық заңының 
14-бабының 8-1) тармақшасына және 
113-1-бабының 1 және 2- тармақтарына 
сәйкес, 2026 жылғы 27 қыркүйек күні 
Ақжайық ауданы Ақсуат ауылдық округі 
әкімінің сайлауы өткізілді.

 «Қазақстан Республикасындағы 
сайлау туралы» Қазақстан 
Республикасы Конституциялық 
заңының 14-бабының 9) тармақшасына, 
45-бабына және 113-11 бабының 
1-тармағына сәйкес Ақжайық 
ауданының аумақтық сайлау 
комиссиясы 2026 жылғы 1 қазандағы 
№86 шешімімен Ақсуат ауылдық 
округінің әкімін тіркеді:

Доскалиев Марат 
Бахтыгалиевич, 1976 жылы туған, 
С.Ошанов атындағы жалпы орта білім 
беретін мектебінің директоры, Батыс 
Қазақстан облысы, Ақжайық ауданы, 
Ақсуат ауылында тұрады.

Ақжайық ауданының аумақтық  
сайлау комиссиясының төрағасы         

Е.Мангуров

Жанәділ Ғазезов – ат 
спорты түрлерінен ел 

намысын қорғаған, Ақжайықтың 
белді спортшыларының 
бірі. Жастайынан аттың 
құлағында ойнаған ол ел 
көлеміндегі талай жарыста 
аудан абыройын асқақтатты. 
Атап айтсақ, республикалық 
және халықаралық деңгейдегі 
жарыстарда жүлде алып, сан 
мәрте жеңіс тұғырына көтерілді. 
2013 жылы Шымкент қаласында 
өткен республикалық «Ақ 
бидай» ауыл ойындарында 
теңге ілуден бас жүлдеге 
ие болса, кейінгі жылдары 
жамбы ату, теңге ілу сынды 
ұлттық спорт түрлерінен 
Қазақстан чемпионаттары мен 
республикалық додаларда 
жүлдегер атанды. 

Ол кейіннен бапкер 
болып, жасөспірімдерді ат 
спортына баулып, ұлттық 
спорттың дамуына сүбелі үлес 

қосты. 2013–2019 жылдар 
аралығында облыстық балалар-
жасөспірімдер спорт мектебінде 
бапкер-жаттықтырушы болып 
еңбек еткен. Оның шәкірттері 
де түрлі деңгейдегі жарыстарда 
топ жарып, Ақжайықтың атын 
шығарды. Олардың қатарында 
Қайнар Қосмағұлов, Азат 
Қабылқайыр, Дарбай Мирас, 
Ерболат Бақтияр, Омарбек 
Бердеш, Әділхан Мақанов 
сынды белді спортшыларды 
Ақжайық жұртшылығы мақтан 
етеді. 

Еске алу турнирінің 
ашылуында аудандық 
мәслихаттың төрағасы 
Сәлімгерей Сиражев сөз 
сөйлеп, ұлттық спорттың өрісін 
кеңейтіп, кейінгі буынға өнеге 
болған Жанәділ Ғазезовтың 
есімін ел жадында жаңғыртудың 
маңызына тоқталды. Жанәділдің 
әкесі Аман Елеубаев та жарысқа 
қатысушыларға ақжолтай 

тілегін жеткізіп, ұлын еске 
алып, ұлттық спортқа құрмет 
көрсетіп жүрген азаматтарға 
ризашылығын білдірді. Ақын, 
Қазақстан Ақын-жыршылар, 
Жазушылар одақтарының 
мүшесі Сағынтай Бисенғалиев, 
еңбек ардагері Әлжан Досмақов 
сөз сөйлеп,   аудандық мешіттің 
бас имамы Тұрсынғали Құжапов 
марқұмның рухына Құран 
бағыштады.

Тартысты бәсекеде  
І орынды «Құлагер» командасы, 
ІІ орынды Үштөбе ауылы, 
ІІІ орынды Жаңабұлақ 
ауылының  командалары 
жеңіп алды. Аударыспақтан  
Махамбет Меңдіхан (40 келі), 
Мансұр Дәрібай (50 келі), 
Ақтілек Ермеков (60 келі), 
Исмайл Айтуаров (60 келіден 
жоғары) жеңімпаз атанды. 
Жеңіс тұғырына көтерілген 
көкпаршылар командаларына 
ақшалай сертификат, диплом, 
аударыспақтан жүлделі орын 
алғандарға арнайы сыйлықтар 
тарту етілді.

«Жақсының аты өлмейді» 
деген. Жанәділдің спорттағы 
жолы,  еңбегі мен ұлттық 
спортқа қосқан үлесі оның 
есімін білетін кейінгі буынға 
аманат болып қала бермек.

Рақымжан ҚАЙЫРБЕК

Аудан орталығындағы «Құлагер» ат 
спорты кешенінде белгілі спортшы, Қазақстан 
Республикасының чемпионы Жанәділ Ғазезовты 
еске алуға арналған көкпардан турнир өтті. Спорт 
додасына «Құлагер» командасымен қатар Чапаев, 
Үштөбе, Жаңабұлақ ауылдарының және аудандық 
мешіттің командалары қатысты. Сонымен қатар 
турнир аясында жасөспірімдер аударыспақта 
өзара мықтыны анықтады.


